
 

 

6 Tachwedd 2018 

 

Annwyl Lywydd 

Hawliau pleidleisio i garcharorion 

Diolch am eich llythyr dyddiedig 6 Medi yn gwahodd y Pwyllgor i ystyried cynnal 

ymchwiliad i hawliau pleidleisio i garcharorion.  

Cytunwyd i gynnal yr ymchwiliad yn ein cyfarfod ar 3 Hydref. Mae’r Pwyllgor wedi 

cytuno ar y cylch gorchwyl a ganlyn a byddwn yn lansio’r ymchwiliad yr wythnos 

nesaf: 

- Dadleuon o blaid ac yn erbyn rhoi'r hawl i rai carcharorion, neu bob un, 

bleidleisio yn etholiadau Cymru, ac a ellid gwahaniaethu rhwng categorïau 

gwahanol o garcharor ar sail hyd y ddedfryd, y dyddiad rhyddhau 

disgwyliedig, neu’r math o drosedd;  

- Materion ymarferol, megis cofrestru etholiadol (gan gynnwys cyfeiriad), dull 

pleidleisio, ymgysylltiad carcharorion â'r broses wleidyddol, yr angen i roi 

gwybodaeth ynglŷn â gwleidyddiaeth, dinasyddiaeth ac addysg; 

- Materion trawsffiniol oherwydd bod carcharorion o Gymru yn cael eu 

carcharu yn Lloegr, ac i'r gwrthwyneb; 

- A fydd ystyriaethau arbennig yn cynnwys troseddwyr ifanc yn y ddalfa os 

estynnir yr hawl i bleidleisio i bobl 16 ac 17 oed yn gyffredinol; ac 

- Y drefn mewn gwledydd eraill o ran hawl carcharorion i bleidleisio.    

Byddaf yn sicrhau y bydd gennych y wybodaeth ddiweddaraf am ein gwaith.   

 

Yn gywir 

 

John Griffiths AC 

Cadeirydd 

 

Croesewir gohebiaeth yn Gymraeg neu yn Saesneg. 

We welcome correspondence in Welsh or English. 

 

 

 

 

 


